Motto: Weej traeje nao boete
Jaorverslaag

Jaorvergadering

Op 7 juni 2017 waas 6zze jaorlikse Algemeine Lejevergadering, wao de jubilarissen Corina
Zanders, Jos Zanders, Marcel Elbers, Loek Tubing, Marcel Jeucken, Leo Hauser en Ingrid
Geurts-Kolman (11 jaor aktief lid) en Boy Kolman (22 jaor aktief lid) gehuldig woorte. Ouk
woort aafscheid genaome van vertrekkende kemissieleje en Marc Houwen, Ruud Engels en
Boy Kolman as bestuurslid. Ed Faessen woort beneump as nieje veurzitter. Vanwaege zien
jaorelange verdeenste veur de vereiniging woort Boy Kolman tot ierelid beneump.

Leedjesmatinee

Op 8 oktoeéber 2017 woort 0s jaorlikse leedjesmatinee gehalde beej Grand Café
Maagdenberg. 't Waas eine gezellige en drok bezéchde middaag. De ierste plaats waas veur
't leedje “Wienbdlke” gezénge door Elise en Daisy Gaspersz. De wéaédrd zien van Herm
Mevissen en de meziek van Hay Geritz. De twieéde plaats waas veur 't leedje “De
verniejing” gezonge door Jac Tunnesen en Leon Bastiaans. Ouk beej dit leedje zien de
waord van Herm Mevissen en de meziek van Hay Geritz. En de derde plaats waas veur ‘t
leedje “Plok d’n daag”, gezonge door Marc Houwen en Nancy Roodbeen. De wéadrd en de
meziek zien van Marc Houwen.

Inschete

Zoeé wie idder jaor woort de vastelaovend op 11 november weer traditioneel ingeschaote op
de Mert veur ‘t stadhoes. Nao 't inschete volgde ein leuk programma op de bihn. Ozze Vors
Wienius moch nog ein stokske van de prissentasie veur zien raekening neme.

Aaftraeje mit Joeks

Op zaoterdaag 25 november waas 't Aaftraeje met Joeks. Ouk deze kier weer same met 't
aaftraeje van 0s jeugtrio. D'n aovend woort muzikaal begeleid door Minsekinder. En toen
waas 't tied veur 't aaftraeje van jeugprins Sten | en zien adjudante Quinty en Jacky. D'n
USB-stick met de dreej winnende leedjes woort oetgereik aan 6zze ald veurzitter Marc
Houwen en netuurlik woorte ouk s eige Wien-leedjes ten gehure gebrach. En toen waas
dan toch zoeé vaer... ‘t definitieve aaftraeje van 0s trio. Prins Chris | woort opgenaome in 't
kollege van Ald-Prinse en ouk de adjudante Eric en Jos ware van herte welkdm beej de Ald
Adjudante.’t Waas gezellig en eine geslaagde aovend.

BCL-Treffe

Nao 't BCL-Treffe zien weej dit jaor neet gewaes, umdet de organisatie zich met d’n datum
vergis had. 't BCL-Treffe waas deze kier daags nao 0s Aaftraeje met Joeks. En umdet 0s trio
toen dus al aafgetraoje waas, is beslaote um neet te gaon.

Kerskiene

De zaal zoot bomvél minse beej 't Kerskiene op vriedaag 15 december. Veur d'n ieérste kier
ware alle kienkaarte oetverkéch! 't Waas eine aovend vol spanning, emoties en prachtige
prieze!

Prinsegala



Op zaoterdaag 6 jannewari waas 't dan intelik zoeé vaer: s ierste evenement beej Domani!
's Middaags woort 't nieje trio weer traditioneel veurgesteld aan de iereleje, bestuur en Raod
van Elf. En’s aoves woorte de nieje Hoeégheid en zien adjudante oetgeroope tiedes 't
Prinsegala in ein prachtig aangekleid Domani. 't Zoog d'r werkelik fantastisch oet!! Waat ein
sfeer waas d'r gekrejeerd met de verleechting! Vors Wienius goof inkele aanwiezinge en
zoeé as idder jaor klonk d’r ouk noow waat geroezemoes in de zaal. En dao stonde zeej dan
baove op ‘t balkon: Prins Francois | Vervoort met zien adjudante Marc Verheyden en Ron
Janssen! 't Nieje trio woort veurzeen van alle regalia, de vruikes woorte in de bleumkes
gezatte en de ad0peningsdans kos beginne. D'r volgde eine fantastische feesaovend dnder
muzikale leiding van Aparty. Ouk 0s eige Wienleedjes woorte gezénge. Absoluut
hoeégtepunt waas 't optraeje van Belle Perez met zien exotische klanke! De afterparty in de
foyer deurde tot in de late aorkes.

Gulpener Wiener Herrensitzung.

Zbndaags nao de Prinsegala waas de beurt aan de allerierste editie van de Gulpener Wiener
Herrensitzung. De organisatie en 't programma van dae middaag waas good. De minse die
aanwezig ware, ware erg enthousias en gove aan det zeej volgend jaor zeker truuk zoele
komme. Helaas veel de opkéms taege door te vuuel andere evenemente en
niejaorsrecepties. D'r ware diverse optraejes van Gijs en Sjuul, Frank Schrijen, Johan oet
Venraoj, Danzz, Julia Beurskens, Berry Knapen, Trio de Janeiro en Willy oet Kaevelaer. Nao
aafloup waas d'r nog ein afterparty onder leiding van DJ Dirndl.

Vlagheise — Medaljeraege

Vanwaege de Gulpener Wiener Herrensitzung meuste weej op zeuk nao eine nieje datum.
En dus ware ‘t Vlagheise en de Medaljeraege dit sezoen op woensdaagaovend 10
jannewari. ldderein toog beej GKM nao boete um de Wienvlag te heise en dao mei de
vastelaovestied officieel te starte. Naodet Prins Francois | ziene proklamasie had
veurgelaeze, woort getoas op ein geweldig sezoen! Conny van GKM droog de sleutel van de
residensie aan Prins Francois | euver. Tésse door woort ouk nog de foto van Ald-Prins Chris
| door de regerende Hoeégheid in de ieregallerie opgehange. En netuurlik krege alle actieve
leje de kans um 't trio persuuenlik te fillisitere en éntvinge zeej ouk de medalje.

Jeugwiekend

Ouk veur 't nieje jeugtrio waas ‘t nao maonde wachte dan intelik zoeé wied. Op donderdaag
zoeé wie altied 't geheime oetkbmme in aanwezigheid van de jeugkemissie en 't groeéte trio.
Wae zoele 't dit jaor zien? D'n blinddook ging aaf en dao ware zeej dan: Prinses Femke | met
zien adjudante Leroy en Romijn! De officiéle bekindmaking vond aevel pas op vriedaag 12
jannewari plaats tiedes de JoeksAovend. Nao 't oetrope, woort ‘t jeugtrio protocolair
aangetrokke door 't groeéte trio. Nao 't veurlaeze van de proklamasie en de fillisitasies kos 't
feest beginne! Daags dao nao waas de jeugmiddaag met ein optraeje van Rokke Billy.
Aansloétend kés idderein 6s nieje jeugtrio kbmme fillisitere tiedes de resepsie. Diverse
zustervereiniginge, femilie, vrinde, bekinde, bestuur, kemissies en 't groeéte trio hebbe dao
dankbaar gebroek van gemak. 't Waas lekker drok en hiel gezellig. Ouk nao aafloup waas 't
nog lang gezellig.

H. Mis en groeéte receptie op zéndaag 21 jannewari

Vanoet GKM ging 't ganse gezelschap te voot nao de Femiliekerk wao énder leiding van
Daeke Spee de prachtige jubileummis (22 jaor) beg0s. 't Waas ein prachtige vastelaovesmis
met zang van onder mier Sielke van Gammeren-Mevissen, Daisy en Elise Gaspersz, May
Anrdchte, Hanneke Vestjens, Ge Deenen en 6zze eige Ald Prinse. Karel van der Randen
ontving ein 6nderscheiding umdet hae 22 jaor betrokke is gewaes beej de organisatie van de
de H. Mis. Nao aafloup van de mis vertrok 't gezelschap gezamelik nao Domani wao um
twieé oor de groeéte receptie begos. Tiedes de receptie waas 't komme en gaon van
vereiniginge en minse oet de privésfeer van 't trio. Nao aafloup van de receptie waas 't nog
lang gezellig beej de afterparty 6nder leiding van DJ Falco Dings.



Op zéndaag 28 jannewari hebbe 't trio, de Raod van EIf en 't bestuur de recepties bezoch
van Jocus, de Vogelhut en de Gaaskaetel en op vriedaag 2 fibberwari de receptie van Boete
de Paort.

Veurdet op zaoterdaagaovend de Pronkzitting begos, waas 't al eine drokke daag veur 't trio
en de Raod van EIf. D’r woort begds met d’n optéch van de 3-Kes en 't oetrope van de
groeét Venlose Nar. Vervolges de foto waorop alle prinse van groeét Venlo staon. Dan stond
't bezeuke van de zitting van 't Roeije Kruutz, 't vlaegelkesbal van de scouting en de receptie
van Jocus Toekdms nog op 't program. Vanwaege 0s eige Pronkzitting koste 't trio en de
Raod van EIf helaas neet nao de recepties van de Blierickse Herte en de Térvers.

Groeéte Pronkzitting op 3 fibberwari

De Pronkzitting is ein jaorliks truuk kbmmend evenement met meziek, joeks en jen én dans.
Dit jaor waas de Pronkzitting veur 't iers op zaoterdaagaovend en waas d'r veur idder
optraeje ein intermezzo van Fred en Paul van Neutjes Rang. D’r ware deze kier optraejes
van René van den Heuvel (D’n Heaven Devil), Dance Company Aachen, Eige Leweit en Um
& Um. En neet te vergaete 6s eige Wienleedjes en as aafsloeting Coen Janssen! Ouk dit jaor
kwam 't Jocus-dreejspan Prins Herm | met zien adjudante Roel en Wim ein bezeuk bringe
aan 0s trio. 't Waas eine leuke aovend! Nao aafloup waas d’r nog ein afterparty onder leiding
van Linke Mik!

Zbndaag 4 fibberwari kwame weej al vruueg beejein beej GKM veur de start van d’'n
Blierickse daag. Vanoet GKM ging 't ganse gezelschap met de bus nao 't hoes van 6zzen
Hoeégheid. Nao ein welkdbmswaord door Vors Wienius en 6zzen Hoeégheid, woort idderein
binne veurzeen van kéffie, soep, bruuedjes en drinke. Van dao oet vertrok ‘t gezelschap met
de bus nao de recepties van de trio’s van 0s zustervereiniginge de Wortelepin, de Vaegers
en de Moeraskwaakers.

Zoeé wie idder jaor ging 't gezelschap op maondaag 5 fibberwari nao 't Vastelaoveskonzert
van Fortissimo in de Maaspoort. Dit evenement, wao de vastelaovesvereiniginge al jaore ein
kleurig dekor vérme, is ein neet mier weg te dinke evenement wao De Wien gaer aan mei
blief doon.

Schoeéledaag / Muts van d’'n Bluts

Op vriedaag 9 fibberwari bezdchte “t trio en inkele raodsleeje diverse schoeéle. ‘s Aoves
toog 't gezelschap nog nao de letste receptie beej De Kwas, wao nao idderein weer snel
richting GKM kwaam veur Muts van d’n Bluts. Wie zeej dao aan kwame, waas 't kefee vol
met 't jeugtrio, de jeug Raod van Elf, diverse elders van de jeug en vuuel Wien-leje. Rond de
klok van 23.30 oor waas de tied gekbmme um de vlag te strieke en de mutse van 't trio
officieel aaf te zette. Nao ein tradnke heej en dao, vilgde d’r nog eine gezellige aovend!

Op vastelaoveszdondaag ginge vuuel Wien-leje nao de Alde Mert veur ‘t aaftraeje van 6s
Jeugtrio in samewerking met Jocus Toekoms. Det waas eine perfekte aafsloeting van ein
fantastisch sezoen!

Weej kinne weer truuk kieke op ein geweldig vastelaovessezoen, wao De Wien zich absoluut
van ziene beste kant haet laote zeen.

Wienbdl en Wienbdlkes; hertelik dank veur alles!

Sikkertaris, Veurzitter,
Corina Zanders Ed Faessen



